
DEKLARATE NGA GUVERNATORI KUOMO (CUOMO) PER ZBATIMIN E PLANIT TE PERKOHESHEM TE 

ADMINISTRIMIT TE BENZINES NE QARQET E NASAUT DHE SUFOLKUT DHE NE QYTETIN E NJU JORKUT 

 

Stuhia e dytë përkeqësoi ndërprerjen e zinxhirit të furnizimit me karburant 

 

Guvernatori Endrju M. Kuomo (Andrew M. Cuomo) bëri deklaratën e mëposhtme për zbatimin e planeve 

të Qarkut të Nasaut, Qarkut të Sufolkut dhe Qytetit të Nju Jorkut për të shkurtuar rradhët për gaz në 

rajon: 

 

"Për shkak të ndërprerjeve të tjera të furnizimit me karburant të shkaktuara nga Noristër (Nor'Easter), 

që goditi rajonin natën e kaluar, Qarqet e Nasaut dhe të Sufolkut dhe Qyteti i Nju Jorkut kanë vendosur 

të zbatojnë masa të përkohëshme për administrimin e karburantit për të shkurtuar rradhët në stacionet 

e shitjes me pakicë të benzinës. Planet janë të sinkronizuar në rajon dhe të gjithë do të kenë të njëjtat 

rregulla. Planet do të vendosin rregulla tek‐çift për blerjen e benzinës për automjetet jo‐tregtare dhe 

janë hartuar në bashkërendim. Uestçesteri, Roklandi dhe Oranxhi nuk do të kenë masa të administrimit 

të karburantit në këtë kohë. Shteti do të vazhdojë të bashkërendojë ndërmjet pushtetit vendor, si dhe 

me qeverinë federale, për të siguruar se çdo masë për administrimin e karburantit është planifikuar dhe 

zbatuar në bashkërendim me Rojen Bregdetare, Departamentin e Energjisë të SHBA‐së dhe industrinë e 

naftës." 

 

Informacion i historise:  

 

Një mosfunksionim i pjesshëm i një stacioni në përdorim nga Tubacioni Bakai (Buckeye Pipeline), që 

pompon rreth 4.5 miliona gallonë gazi çdo ditë në zonën e Qytetit të Nju Jorkut dhe Long Ajlënd, ndodhi 

për shkak të mosfunksionimit të korrentit vonë natën e kaluar. Ndërsa korrenti u rikthye këtë mëngjes, 

pati një ndërprerje në zinxhirin e furnizimit me karburant në ato rajone. Furnizimi me karburant në 

periferitë veriore është kryesisht i paprekur nga mosfunksionimi i këtij stacioni. 

Sipas planeve të miratuara nga qarqet dhe qyteti, shitjet e karburantit tek‐çift do të hyjnë në fuqi në 

Nasau, Sufolk dhe pesë rrethet e Qytetit të Nju Jorkut në 5 të mëngjesit nesër në mëngjes (9 nëntor). 

Plani do të kërkojë që stacionet e gazit t’u shesin karburant vetëm shoferëve me automjete që kanë 

targa që përkojnë nga pikëpamja tek‐çift me ditën e muajit. Shoferat me targa që përfundojnë në një 

numër çift do të jenë në gjendje që të blejnë karburant vetëm në ditët me numra çift të çdo muaji dhe 

shoferët me targa që përfundojnë në një numër tek do të jenë në gjendje të blejnë karburant vetëm në 

ditët me numra tek të çdo muaji. Targat që nuk tregojnë një numër, si targat për bukuri, do të 

konsiderohen targa me numra tek. Targat që nuk janë të shtetit do t’u nënshtrohen të njëjtave kushte. 

 

Kushti nuk zbatohet për mbushjen e bidonave të karburantit, automjetet tregtare, flotat e taksive ose 

limuzinave ose flotat e emergjencës dhe as nuk zbatohet për kanaçet e gazit që mbahen me dorë. 

 

Kohëzgjatja e planit të administrimit të karburantit do të përcaktohet nga qarqet dhe Qyteti në 

bashkërendim më Shtetin e Nju Jorkut.  

